
Ինքնաթիռների մոդելների տարածքի վերաբացման 
արձանագրություն 

 

Լոս Անջելես Շրջանի Հանրային Առողջապահության Վարչությունը (Հանրային 
Առողջապահություն) կոչ է անում հանրությանը, բոլոր բիզնես սեփականատերերին և համայնքի 
կազմակերպություններին՝ սատարել բիզնեսների և հանրային տարածքների վերաբացմանը։ Մեր 
հավաքական «Ավելի անվտանգ է տանը» հրամանի ջանքերով մենք հաջողությամբ նվազեցրել ենք 
COVID-19-ի նոր դեպքերի և հոսպիտալացումների քանակը՝ հնարավոր դարձնելով կանոնավոր 
կյանքի շատ ոլորտների փուլ առ փուլ վերաբացումը։   

 

Անցման այս շրջանն օժանդակելու նպատակով Հանրային Առողջապահությունը խնդրում է 
Ինքնաթիռների մոդելների տարածքի օպերատորներին ձեռնարկել քայլեր՝ պլանավորելու 
վերաբացումը Վերականգնման պլանին համապատասխան ձևով։ Հետևյալ կետերը շատ կարևոր 
են և պետք է իրականացվեն՝ ապահովելու, որ աշխատողներն ու խաղացողները նվազեցնեն 
ինքնաթիռների մոդելների տարածքում տարածման ռիսկը․ 

(1) Աշխատողի և հաճախորդի առողջության պաշտպանություն և աջակցություն, 

(2) Համապատասխան ֆիզիկական հեռավորության ապահովում, 

(3) Վարակի պատշաճ հսկողության ապահովում, 

(4) Հաղորդակցություն հանրության հետ, 

 (5) Ծառայությունների հավասարաչափ հասանելիության ապահովում 

Այս որոշիչ հարցերը ներառվել են ստորև ներկայացված ցանկում և պետք է իրականացվեն որպես 
ինքնաթիռների մոդելների տարածքի պարտադիր արձանագրություններ։  

 

Ինքնաթիռների մոդելների բոլոր տարածքներում պետք է իրականացվեն ստորև 
ներկայացված կիրառելի բոլոր միջոցառումները, և տարածքում պետք է 

պատրաստ լինեն բացատրելու, թե ինչու չի կարող իրականացվել չկիրառվող 
միջոցառումը։ 

 

Ինքնաթիռի մոդելի տարածքի 
անվանումը՝ 

 

Հաստատության հասցե՝  

 

 

Ա․ Առաջարկվող սահմանափակումներ 

 Անհրաժեշտ է մշտապես պահպանել վեց (6) ոտնաչափ ֆիզիկական հեռավորություն։  

 Անհրաժեշտ է դեմքը մշտապես ծածկված պահել։ 

 Չեն թույլատրվում խմբային հավաքներ։ 

 Չեն թույլատրվում մրցաշարեր։ 

 Մասնակիցները կարող են դիպչել և առնչվել միայն իրենց սեփական ինքնաթիռի 

մոդելներին և հանդերձանքին։ 

 Դռները, մուտքերը և/կամ դարպասները պետք է բաց մնան սովորական 

աշխատանքային ժամերին։ 

 

Եթե աշխատողները կամ աշխատակազմը տարածքում են․ 

 Բոլոր աշխատողներին ցուցված է չներկայանալ աշխատանքի՝ հիվանդ լինելու կամ 
COVID-19-ով վարակված անձի հետ շփում ունենալու դեպքում։ Բոլոր աշխատողները 
հասկանում են, որ անհրաժեշտության դեպքում պետք է հետևել Հանրային 
Առողջապահության Վարչության՝ ինքնամեկուսացման և կարանտինի ցուցումներին։ 
Աշխատավայրից բացակայելու քաղաքականությունները վերանայվել են՝ 
ապահովելու, որ հիվանդության պատճառով տանը մնալու համար աշխատողները 
տույժ չկրեն։  

  

 Աշխատողների շրջանում հաստատված դեպքի առկայության պայմաններում 

գործատուն ունի պլան կամ արձանագրություն՝ մեկուսացնելու հաստատված դեպքը 

և կարանտինացնելու վերջինիս հետ հավանական շփում ունեցած բոլոր 

աշխատողներին։  

 Մեկ կամ մի քանի աշխատողների՝ COVID-19-ի դրական թեստ (դեպք) կամ 
համապատասխան ախտանշաններ ունենալու մասին տեղեկանալուց հետո, 
գործատուն ունի նախատեսված պլան կամ արձանագրություն, ըստ որի դեպքը 
(դեպքեր) պետք է ինքնամեկուսանա(ն)  տանը, և որը պահանջում է բոլոր այն 
աշխատողների ինքնակարանտինացում, ովքեր աշխատավայրում առնչվել են 
դեպք(եր)ին։ Գործատուի պլանը պետք է նախատեսի արձանագրություն, որ բոլոր 
կարանտինացված աշխատողները հասանելիություն ունենան կամ հանձնեն COVID-
19-ի թեստ՝ պարզելու, թե արդյոք աշխատավայրում այլ դեպքեր կան, որն էլ կարող է 
պահանջել COVID -19-ի վերահսկման լրացուցիչ միջոցառումներ։ 

 Աշխատավայր մտնելուց առաջ կատարվում է ախտանշանների ստուգում։ Այս 
ստուգումը ենթադրում է հազի, շնչառական դժվարությունների կամ  ջերմության և 
աշխատողի ունեցած այլ ախտանշանների ստուգում։ Այս ստուգումները կարող են 
կատարվել հեռավար կամ անձամբ՝ աշխատողների ժամանելուն պես։ 
Հնարավորության դեպքում աշխատավայրում պետք է ստուգվի ջերմությունը։ 

 Հերթափոխ(եր)ի ժամանակ հանրության կամ այլ աշխատողների հետ առնչվող բոլոր 
աշխատողներին անվճար տրամադրվում է դեմքի կտորե ծածկոց։ Աշխատողը պետք 
է կրի ծածկոցը աշխատանքային ամբողջ օրվա ընթացքում, երբ շփվում է կամ կարող 
է շփվել այլ մարդկանց հետ։ Աշխատողները չպետք է կրեն դեմքի կտորե ծածկոցը, 
երբ մենակ են աշխատասենյակում կամ պատերով փակ տարածքում։ 

 Աշխատողներն ունեն ցուցում՝ լվանալ իրենց դեմքի ծածկոցներն ամեն օր։  

 Աշխատողներին հիշեցնում են անհատական կանխարգելիչ գործողությունների 
մասին, որոնց շարքում են․ 

 Մնացեք տանը, եթե հիվանդ եք։ Առողջանալուց հետո մնացեք տանը առնվազն 
3 օր (72 ժամ), ինչը ենթադրում է, որ ձեր ջերմությունն անցել է առանց 
ջերմիջեցնող դեղերի, և շնչառական ախտանշանները (օրինակ՝ հազ, 
շնչարգելություն) անցնում են, ԵՎ ախտանշաններն ի հայտ գալուց հետո անցել 
է առնվազն 10 օր։ 

 Հաճախակի լվացեք ձեր ձեռքերն օճառով և ջրով՝ առնվազն 20 վարկյան։ Եթե 

ջուր և օճառ հասանելի չեն, օգտագործեք սպիրտային հիմքով ձեռքի 
ախտահանման միջոց, որը պարունակում է առնվազն 60% սպիրտ։ Լվացեք 
ձեր ձեռքերը ուտելուց առաջ, զուգարանից օգտվելուց հետո, ինչպես նաև 
հազալուց կամ փռշտալուց հետո։ 

 Հազալիս կամ փռշտալիս փակեք բերանը անձեռոցիկով, ապա նետեք 
անձեռոցիկը և անմիջապես մաքրեք ձեր ձեռքերը։ Եթե չունեք անձեռոցիկ, 
օգտագործեք արմունկը (ոչ թե ձեռքերը)։ 

 Մի դիպչեք ձեր բերանին, աչքերին, քթին չլվացված ձեռքերով։ 

 Խուսափեք հիվանդ մարդկանց հետ շփումից։ 

 Խուսափեք այնպիսի իրերի համատեղ օգտագործումից, ինչպիսիք են 
հեռախոսը կամ այլ սարքերը։ Եթե անհրաժեշտ է սարքերն օգտագործել 
համատեղ ՝  օգտագործումից առաջ և հետո սրբեք դրանք ախտահանիչ 
անձեռոցիկով։  

 Մշտապես ուշադիր եղեք, որպեսզի այլ աշխատողներից աշխատանքի 
ընթացքում հեռավորություն պահպանեք։ Միշտ պահպանեք խորհուրդ տրվող 
6 ոտնաչափ հեռավորությունը, եթե աշխատանքի բնույթը չի  պահանջում 
ավելի քիչ հեռավորություն, և կրեք դեմքի ծածկոց այլ մարդկանց մոտ կամ այլ 
անձանց հետ աշխատելիս։ 

 

 

 Ախտահանեք հաճախակի հպվող պարագաներն ու մակերեսները, ինչպիսիք 
են աշխատանքային կայանները, ստեղնաշարերը,  հեռախոսները, 
բազրիքները, տեխնիկան, համատեղ օգտագործման սարքավորումները և 
դռան բռնակները։ Սա պետք է արվի աշխատանքային ժամերի ընթացքում 
ժամը մեկ։ 

 Սույն արձանագրության պատճենները տրամադրվել են բոլոր աշխատողներին։ 

Բ․ Սպասարկման արձանագրություններ 

 Արգելվում են խմբային հավաքները, իսկ նստարաններն ու սեղանները հեռացվում 
կամ ծածկվում են, քանի որ չեն կարող օգտագործվել։  

 Սովորաբար օգտագործվող բոլոր պարագաները պետք է պարբերաբար 
ախտահանվեն։ 

 Սովորաբար օգտագործվող սարքավորումները պետք է ախտահանվեն 
յուրաքանչյուր օգտագործումից առաջ և հետո։ 

 Զուգարանները պետք է պարբերաբար ախտահանվեն։  

 Ջրի շատրվանները պետք է հասանելի լինեն միայն շշալցման նպատակով։ 

Գ․ Մշտադիտարկման արձանագրություններ 

 Ամբողջ հաստատության ներսում տեղադրվում են ցուցանակներ, որոնք 
տրամադրում են ցուցումներ և տեղեկատվություն վարակի վերահսկման, 
ֆիզիկական հեռավորության և դեմքի ծածկոցների օգտագործման վերաբերյալ։ 

 Հաստատության օպերատորները ամեն օր կատարում են պարբերական այցեր՝ 
վերահսկելու համար  մասնակիցների՝ սահմանափակումների պահպանումը։  



ԼՈՍ ԱՆՋԵԼԵՍ ՇՐՋԱՆԻ ՀԱՆՐԱՅԻՆ ԱՌՈՂՋԱՊԱՀՈՒԹՅԱՆ  
ՎԱՐՉՈՒԹՅՈՒՆ 
ԱՌՈՂՋԱՊԱՀՈՒԹՅԱՆ ՊԱՏԱՍԽԱՆԱՏՈՒԻ ՀՐԱՄԱՆ 

 Հաստատության օպերատորները դիտարկում են առավելագույնը երկու (2) ժամով 
ինքնաթիռի մոդելի տարածքի օգտագործման սահմանափակման հնարավորությունը՝ 
մասնակցի յուրաքանչյուր այցի համար։ 

 Սահմանափակումները չպահպանելու դեպքում մասնակիցներին խնդրվում է 
հեռանալ։ 

 

 

Սույն փաստաթղթում չներառված այլ լրացուցիչ միջոցառումները պետք է նշվեն 
առանձին էջերի վրա, որոնք բիզնեսի սեփականատերը պետք է կցի այս 

փաստաթղթին։  

 

Սույն արձանագրության հետ կապված հարցերի կամ մեկնաբանությունների 
համար կարող եք կապ հաստատել հետևյալ անձի հետ․ 

 

Ինքնաթիռի 
մոդելի 
տարածքի 
կոնտակտային 
անձի անուն՝ 

 Հեռախոսահամար՝  

 

    

Վերջին 
վերանայման 
ամսաթիվ՝ 

  

 

 

 

 

 

 

 


